
Efnahags- og skattanefnd Aíþlngls

Athugasemdir frá KVENN, féiagi kvenna í nýsköpun vegna frumvarps um stuðning við 
nýsköpunarfyrirtæki.

KVENN, félag kvenna í nýsköpun gerir eftirfarandi athugasemdir við frumvarp um stuðning 
við nýsköpunarfyrirtæki:
1. Frumvarpið getur ekki heitið „Stuðníngur við nýsköpunarfyrirtæki" þegar aðeins er verið 
að hjálpa örlitíu broti af nýsköpunarfyrirtækjum.
2. Rannís á að fá það vald í hendur að ákveða hvað teljist vera nýsköpun og hvað ekki.
3. 20 milljónir þurfa fyrirtækin að eyða á ári í rannsóknir og þröun.

Rökstuðningur:
1. Frumvarpið felur í sér aukið vald Rannís en ekki stuðning við nýsköpunarfyrirtæki, því 
aðeins lítill hluti fyrirtækja mun geta notið skatta afsláttar ef skilyrðin eru þau að eyða 20 
milljónum á árt í rannsöknir og þröun. Ef frumvarpið á að vera aukinn stuðningur við sem 
flest nýsköpunarfyrirtæki þá þarf að :
- íækka þessa upphæð niður í 1 milíjón
- skilgreina hvað felst í orðunum „rannsókn og þróun" og nýsköpun
- bæta inn orðinu markaðssókn aftan við rannsóknir og þröun. Þannig að fyrirtækin fái 
skattaafslátt af þeim peningum sem varið er í markaðssetningu, sem er oftast dýrasti og 
tímafrekasti ferillinn við að koma vöru á markað.

2. Rannís á að fá það vald að gefa út vottorð hvort fyrirtæki teljast vera með nýsköpun eða 
ekki. Rannís er nú þegar að veita styrki til nýsköpunar aðallega í háskólaumhverfinu og finnst 
okkur óeðlilegt að sama stofnun fái þetta vald, Hvað með þá aðíla sem er neitað um styrki 
hjá stofnuninni, mega þeir eiga von á að fá vottorð um að teljast nýskapendur?
Eðlilegra væri að óháðir aðilarfengju það hlutverk að gefa út vottorð um hvað er nýsköpun. 
Þessir aðilar gætu verið félagasamtök eins og KVENN og SFH, samtök frumkvöðía og 
hugvitsmanna, sem hafa þekkingu og skilning á því hvað er nýsköpun.

3. Skilyrði fyrir skatta afslætti nýsköpunarfyrirtækis er að það eyði a.m.k. 20 milljónum í 
rannsóknir og þróun á ári. Það er aðeins örlítið brot af fyrirtækjum sem hefur efni á því að 
eyða þessari upphæð á ári, ekki nema að til komi styrkurt.d. frá Rannís. Þess vegna gagnast 
þetta ekki nema mjög litlum hluta fyrirtækja og alls ekki einyrkjafyrirtækjum.

Reykjavík 20.nóv. 2009
Elinóra Inga Sigurðardóttir, formaður KVENN og stjórnarmaður í SFH


